
Ayozlu Paskella
kutluca olsun!

Hederlez ayin 1-di bakildi Ayozlu
Paskella yortumuz. Biiiik Paskelli
yortumuz Kutluca olsun! Hepsimizi
saalik, kismet, bereket hem uzun
omiir getirsin! Kurtaric1 hepsimizi
korusun!

Hristoz dirildi! Hakina dirildi!

Kutluca olsun!

Hederlez aym 13-dé, Gagauziyanin
kulturada zaametcilerin Giiniind karsi
Komratta kutlama toplantisi oldu. Ora-
da kultura uurunda zaamet edin insan-
nara sanni adlar, gramotalar hem baska
nagradalar verildi.

Liidmila
TUKAN
“Gagauziyanin
kimetli
artistt”
oldu
Vasilisa
FURMANa
“Gagauziyanin
kulturada
' kiymetli
zaametgisi”

adi verildi

Yasa, benim Halkim!

Gagauziya kutladi en butik milh
yortularimizdan birisini — Hederlezi!

Hederlez ayin (may) 6-da Cadir kasabasinda Gagauziya kutladi gagauzlarin en biiiik milli yortularindan birisini
— Hederlezi! Kutlamada pay aldilar diil salt Gagauziyadan, ama asiridan insannar da. Hederlez kutlamalar1 hazir-
landi hem yapildi1 Cadir kasabasinin “AT-Prolin” at fermasinin ipodromunda hem onun dolaylarinda.

Maasuz Hederlez yortusu igin ipod-
romda hem onun dolaylarinda Gagauzi-
yanin herbir rayonundan gézél donakli
milli aullar kuruldu. Ayir1 erlerdd kendi
mallarimi sergiledildr erli hem asiridan
geldn kimi halk ustalar da: kilimcilér,
susakeilar,  kiirkciildr,  resimcildr,
terzildr, muzika instrumentlerini yapan-
nar, yularcilar hem bagkalari.

Hederlez adetimizi gormédd hem
yortuda pay almaa deyni burayi lizldrcé
insan geldi. Onnarin arasinda, Gagau-
ziya Ondercilerinddn kaard, vardilar
Moldova kultura ministrusu Monika
BABUK, Moldova Parlamentin hem
Gagauziya Halk Toplusun deputatla-
r1, asir1 devletlerin Biiiikelgileri hem
diplomatiya misiyalarin temsilcileri,
Moldova politika partiyalarin baslari,
devlet, cimne hem kultura insannari.

Yortu baslad1 ondan, ani Baskan Iri-
na VLAH, Halk Toplusu Bas1 Dimitriy
KONSTANTINOVlan barabar, hem
paali musaafirlerinndn birliktd, milli
aullar1 dolastilar. Burada Canabilerini,
adetd gord, tuz-ekmeklén, birér filcan
saraplan, halk oyunnarinnan hem sira-
larinnan karsladilar. 8-ci sayfa

Enseyis Guinlin
71-c1 yildontimii

Hederlez aymm 9-da Il-ci diinnd
cengindd Enseyis Gliniin 71-ci y1ldo-
niimii bakildi. Bu yortunun kutlamalar

Gagauziyada da oldu. 2-ci sayfa

“Ana Sozii”na!
yazilmak durgunmeéer

“Ana Sozii” gazetasina Gagauzi-
yada 2016-c1 yila yazilmak kompani-
yasi durgunméér.

Herbir aydan yilin sonuna kadar
isteyenniir var nici yazilsinnar pocta
boéliimnerindé yada kendi pogtalyon-
narinda.

“Ana Sozii”ni ayhk yazilmak pa-
as1 sadé 4 ley 00 bani.

Ne mutlu cannarina! Ondercilér

cannarin ditmesini 1sittilar

Pek sevindirdi o, ani Gagauziyamin 6ndercileri isittiléir redaktiyamizin
hem bas redaktorumuzun bir aylik ¢an diiiimesini, o is icin, ki dndercilir
LATINiTAdan KIRILITAya donmesinir deyni.

Ne mutlu O6ndercilerin cannarina,
ani Hederlez yortusunun kutlamasinda
hepsi transporantlar hem bagka yazilar
yaziliydilar 614 nicéd diiser: gagauzca —
LATINiTAda, rusca — KIRILITAda.
Karigik transporantlar da pek dooru
yaziliydilar (bakin patredi): herliim an-
samblinin ad1 gagauzca sa — yazilar hep-

si LATINITAda; karisik sa — ozaman
ansamblinin ad1 yazili KIRILITAylan,
ama kasaba, kiiliyii hem devlet adlart,
nicé diiser, yazili LATINITAylan.
Candan tirektdn siikiir ederin hem
Gagauziya Baskanina Irina VLAHa,
ani nasaatimizi esaba aldi, hem Ga-
gauziya kultura hem turizma Uprav-
leniyanin ba-
sina Vasilisa
. PETROVICa,
ani kiismedi
nasaatlarimi-
za, ama, bizi
isidip,  He-
derlez yortu-
su i¢in bola
gbzil, dooru
hem tertipli
yazilar1  ha-
zirlatti.
Akademik
Todur ZANET

Tiirkiye Bikelciliin
eni binasi acild

Cicek ayinda Tiirkiye Respublika-
sinin Biiiikelcilii eni binasina tasindi.

Diinnd standartlarina uygun Biiii-
kelgilik binasi bulunér Kisinevun Ale-
xeil Matievi¢ sokaanda No. 55.

Komrat muzika skolasi
50-ci1 y1ldoniimiina etisti

4-cii hem 5-ci sayfa

Enseyis Gunun 71-c1 yildonimu
Hederlez ayin 9-da aydin diinné IlI-ci diinni cengindi Enseyis Giiniin 71-
ci yildoniimii bakti. Diinnéilin bild Gagauziyada da kutlama siralari oldu.

Bakmadaan ona, ani Enseyis Giinii
bu yil Kiiciik Paskelleyd (Oliilerin
Paskellesind) denk geldi, kutlama sira-
lart Gagauziyanin may hepsi kasabala-
rinda hem kiiiilerindd yapildi: asker an-
mak taglarina ¢igek hem venok koyuldu,
mitinglar hem avtoprobeglar yapildi,
peetlar okundu hem tiirkiilar ¢alindi.

Avtoprobeglarin ~ birisi  «Ha-
cneonuku Ilobedvry (patrettd) Kon-
gaz Kkiiliylindd yapildi. Onu hazir-
ladilar kardaslar Ilya hem Mihail
KARASENNIlir. Avtoprobegta kul-
lanild1 sovet vakidindan tehnika hem
onda pay aldilar kiiciiklar da biitiklér
da. Maginalarda vardi bayraklar hem
tiirlii patriotika lozunglari.

Avtoprobegin  kolonnasi bastan-
basa gezdi kiiliylin bas sokaklarini da
sonunda erlesti primariyanin oniinda.
Nedén sora avtoprobega katilan insan-
nar mitingta pay aldilar.

Mihail CAKIRA “Ana
Sozu”’ndan saygi

Cicek ayin 27-da Ay-Boba Mihail
CAKIRin hem onun esinin Irinanin

mezarma Todur ZANET gazetamiz-
nin adina cicek koydu.

Mihail hem irina CAKIRlerin cannar1
icin, adetd gord, birdr filcan sarap bu-
yuruldu.

Vigeslav BOYKO hem
Dimitriy KUZNETOV
serbest brakildilar

Gagauziya gencleri Vigeslav
BOYKO hem Dimitriy KUZNETOYV,
angillarmna devlet “Vatan haymnnn”
kabaatim1 yapistirmaa savasardi, He-
derlez ayin 6-da serbest brakildilar.

Onnarin serbest brakilmasi i¢in ortak
danistilar Gagauziya Ispolkomu hem
Halk Toplusu. Cicek ayin 7-dd Gagauziya
Halk Toplusu, kendisinin siradan disari
toplantisinda maasuz bu sorusu inceledi
(bak: http.//anasozu.com/halk-toplusun-
politzakluconniylar-icin-karari/).

2014-cii yilda Moldovanin
informatiya Slujbasi (eski KGB) bir-
kag gagauz gencini kapadi, atip onnara
«TIO/ITOTOBKE TIOJPBIBHBIX U aHTHKOH-
CTUTYLMOHHBIX IEHCTBHH, CTIOCOOHBIX
HaHecH ymiepOd rocOe30macHOCTH H
TePPUTOPUATILHON LIENOCTHOCTH CTpa-
HbD» kabaatini.

Bu genglerin ikisi 5-gér yila kapana
kapandu. ikisi da — Vigeslav BOYKO
hem Dimitriy KUZNETOV - arest al-
tinda kapaliydilar. Genglar kendi kaba-
atin1 tanimadilar.

Ekaterina TERZI-BARLADAN Tiirk diinyasi
kadinnarinnan konustu

Cicek aymn 27-28 giinnerindi Tiirkiyenin pravitelstvo disinda kurulusu
“Kadin Yonetici ve Kadin Calisanlar Dayanisma Dernegi — KAYCAD” Tiirk
diinndsimin karllarim “Tiirk diinyasi kadini konusuyor” Foruma Ankaraya

toplad.

Forumda iiza yakin kar1 katildi. Ka-
tilannarm arasinda vardilar karilar 614
devletlerddn nicd Azerbaycan, Kazahs-
tan, Kirgizistan, Uzbekistan, Albaniya,
Bosniya hem Gertogovina, Kosova

b-_‘

Tatarastan (RF), KKTC, Makedoniya
hem bagka.

Moldovay1 bu Forumda temsil etii
Gagauziyanin ~ anilmis  jurnalistkasi
hem ciimne insani Ekaterina TERZI-

BARLADAN, Komrattan “Vesta” cu-
iimne kurulusun hem “Moldovanin iiii-
len tarafinin karilar Birlii’nin temsilcisi.

“Tiirk diinyas1  kadini  konusu-
yor” Forumunda karilar, ani kendi
devletlerindd hem diinnedd kendileri-
ni liisek uurda gosterdilar politikada,
bilimdd, meditinada, pedagogikada,
presada, climne yasamasinda paylasti-
lar kendi beseriklerinnén hem, belli ki,
adamnarlan bir uurda olmak igin yol-
lar1 aaradilar. Bundan kaard ayld hem
climne problemalarini inceledilér.

Ekaterina ~ TERZI-BARLADAN
acikladi, ani  fikirlarlin ~ hem
beceriklikldn paylagmaktan kaard, Fo-
rumda bakild1 sorus nicé kar1 akintila-
rin1 kendi devletlerinda tiisek uurlara
kaldirmaa, tiredicilik, kultura hem
climne uurunda ortak igbirlii yapmaa.

Nicd bildirdi Ekaterina TERZI-
BARLADAN “Tiirk diinyas1 kadini
konusuyor” Forumu adma kendi se-
lemnama yazisin1 yolladi Gagauziya
Baskan1 irina VLAH.

2’7-c1 Gagauz dilinda hem literaturasinda Olimpiada

Hederlez ayin 3-5 giinneri arasinda Komratta geceti 27-ci Gagauz dilinda hem literaturasinda Olimpiada. Olim-
piadaya katilan Gagauziyanin 47 iilirencisi yaristilar gagauz dilindi yazmakta, viktorinalarda hem okumakta.

Olimpiadanin ofitial acilisinda hem
kapaniginda pay aldilar Gagauziya
Baskam Irina VLAH, Gagauziya iiii-

redicilik Upravleniyanin bagi Sofya
TORLAK hem Moldova iiiredicilik
ministerliin temsilcisi Alla NIKIT-

CENKO. Bundan kaar4 kapanisa Mol-
dova iiliredicilik ministrusu Korina
FUSU da geldi.

27-ci Gagauz dilindd hem literatu-
rasinda Olimpiadanin 2-ci giiniindé,
Hederlez ayin 4-d4, olimpiadacilar ga-
gauz yazicilarmnan bulustular.

O bulusmaya geldildr Gagauziya-
nin anilmis yazicilart hem geng po-
etlar: Vasiliy FILIOGLU, Prakovya
FILIOGLU, Todur MARINOGLU,
Mercanka (Mariya KAPAKLI) Ele-
na MOKANU, Poétr MOYSE, Anjela
MUTKOGLU hem Todur ZANET.
Herbir poet hem yazict okudu kendi
yaratmalarindan 6rnekleri hem iiiren-
cilerin soruslarina cuvap etti.

Kendi yaratmaklarint  okudular
olimpiadacilar da: Tatyana DRAGNE-
VA (Cesmd kiiiiyii), irina TANASO-
VIC (4vdarma) hem baskalar.

Olimpiadanin prizorlart hem onna-
rin diiredicileri kablettilir Gagauziya
Bagkanindan diploma hem para.

Ankarada Paskella
kutlamalar1 adetd dondi

Artik birkac¢ yil siravardi Tiirkiyenin baska-
sabasinda Ankarada yasayan gagauzlar Ayozlu
Paskelld yortumuzu bakérlar. Bu yil kutlamada
30 Gagauz pay aldi.

Paskelld giinii, ¢in sabaaldn, Ankaranin belli
bir dinnenmik erindd toplanip, biiiik hem Ayozlu
Paskelld yortumuzun kutlamasini dualardan bagla-
dik. Sora orucu agtik hem, mangallarda baliklan et
pisirip, konustuk.

Paskellemizi bakarkana sennendik ta, gagauz
oyunnarini oynadik.

Ladzim soleméd, ani Ankarada yasayan Gagauz-
lardan 6rnek alarak Tiirkiyenin baska kasabalarinda
yasayan Gagauzlar da Paskelleyi bakmaa basladilar.
O kasabalarin arasinda Ardahan, Eskisehir, Izmir
hem Istanbul kasabalar1 da var.

Hristos dirildi! Hakina dirildi!

Yasayalim hem yasadalim Gagauzluumuzu!

Serghei MANASTIRLI, Ankara, Tiirkiye

Ana sozu

Mihail CAKIRin byustu okundu hem kolivas kaldirildi

Hederlez ayin 10-da gagauzlarin apostolunun, aydinnadicisinin hem din adaminin, Protoierey Ay-
Boba Mihail CAKIRin (27.04.1861 — 08.09.1938) byustu okundu hem kolivas: kaldirildi. Byustun yapil-
mas! icin Gagauziya Ispolkomun, demeli biitiin gagauzlarin tarafindan, 49 bin ley para verildi.

Byustun okumasmi hem
ayazmaylan serpilmesi sluj-
basim1 Gagauziya kliselerin
popazlarinnan birliktd yapti
Komratlan Kaulun episkopu
ANATOLIY.

Dualar bittiktidn sora, Kom-
ratlan Kaulun episkopu ANA-
TOLIY serpti ayazma byusta
hem teklif etti kolivadan al-
maa. Sora da Mihail hem Irina |
CAKIRlerin cannari igin po-
mana verildi.

O giinii Ay-Boba Mihail
CAKIRin byustun okumasin-
da hem kolivanin kaldirilma- -
sinda pay aldilar Gagauziyanim hepsi bag dndercileri
hem GHT Basi: Gagauziya Baskani hem Ispolkomun
predsedateli Irina VLAH, Gagauziya Halk Toplusu
Bas1 Dimitriy KONSTANTINOV Ispolkom pred-
sedatelin 1-ci yardimcis1 Vadim CEBAN, Ispolkom
predsedatelin yardimcist Olesé TANASOGLU, kul-
tura hem turizma Upravleniyanin bas1 Vasilisa PET-
ROVIC, “M. Marunevi¢” adina bilim-aarastirma
merkezin direktoru Pétr PASALI. Biitik katkida bu
siraya bulundu Modova gagauzlarin ciimne kurulu-
sun bas1 Nikolay TERZI.

Bundan kard bu ayozlu giindd Ay-Boba Miha-
il CAKIRin hem onun esinin irinanin mezarina
geldilér gagauz yazicilar1 Potr CEBOTAR hem To-
dur ZANET, angilar1 mezar bulunduynan, o mezarda
2000-ci yilin Baba Marta aymn 21-dé ilk duay1 yap-

tiydilar hem Ay-Boba Mihail CAKiRin hem onun
esinin Irinanin mezarma birér filcan sarap hem su
doktiirdiilar.

Vardi bu giinii mezarda gagauzlarin baska bilim,
kultura hem ciimne insannari da.

Not. Ay-Boba Mihail CAKIRin eski byustu,
ani yapiliyd: bakirdan hem 2011-ci yihin Kirim
ayin (dekabri) 12-di Gagauziya Ispolkomun tara-
findan koyulduydu bildir, Harman ayin (avgust)
15-dé, calind1 (bak: http.//anasozu.com/barbarlik-
mihail-cakirin-byustunu-calmislary).

Ay-Boba Mihail CAKIRin eni byustu onun duu-
ma giliniindén 155 yildéniimiind kars1 mezarina ko-
yuldu. O byustu mramordan yapit1 moldovan skulp-
toru Grigoriy RAYLAN.

Patret — Gagauziya baskanin pres-slujbasinin.

“Ana Dilimiz” yortusu ayiricihiklan bakilda

Cicek ayin (aprel) 27-d4, taman gagauzlarin apostolunun, aydinnadicimizin, biiiik bilim hem klisd adamimizin,
Protoierey Ay-Boba Mihail CAKIiRin duuma giiniindi, éndercilerin kararina gori, Gagauziyada “Ana Dilimiz”

yortusu kutlanildi (2009-cu yiladan bu yortu Orak ayin (iyiil) 30-da bakilardi).

raklari, Gagauz dilindin Ana dili igin
transporantlar ellerindd, duhovoy or-
kestra marglarinnan, yortuya katilannar
Komrat sokaklarinda gezindildr. Sora

Bu giindén ileri, bir aym i¢ind,
Gagauziyada Gagauz dilimizlan ilgili
tirlii meropriyatiyalar yapildi: yazi-
cilarlan hem poetlarlan bulugmaklar,
skolalarda hem usak bas¢alarinda kiyat
hem resim sergileri, peet hem resim
yarigmalari, kiyatlarin prezentatiyalari
hem literatura master-klaslari.

Yortunun taa biiik faydasi olsun
deyni, bas kutlamalar bu yil Cadirda,
Komratta hem Valkanestd yapildilar,
hem da birddn, Cigek aym 27-dd saat
14:00 basladilar.

Cadir kasabasi.

Cadir kasabasinda kutlamalar Mi-
hail CAKIiRin anmak tasinin yaninda
yapildi. Orada toplandilar kasabanin
hem rayonun o&ndercileri, tiirencileri
hem {iiiredicileri, usak basgalarindan
usaklar hem terbiedicilér, yazicilar hem
kultura insannari, yaklasik 50 kisi.

Mihail CAKiRin anmak tasma ¢i-
¢ek koymaktan sora, iiirencildr hem
geng yazicilar peet hem annatma oku-
maklarmnan kendi saygilarini hem
sevgilerini Gagauz dilind gosterdilér.
Uiirencilerdin hem usak bascas1 usak-
larindan kaard kendi yaratmalarimi
okudu poetesa Alona ERGOGLO hem
proza yazicist Vasiliy RUSEV. Cadir
Valentin MOSKOV teoretik liteyin
iiirencileri, basta kendilerin gagauz
dilindd hem literaturasinda iitirediciy-

kalarmnan Elena LAZAREVAylan,
pek merakli hem gozil Gagauz dilindd
nasaat ettilir hem gagauz yazicilarin
yaratmaklarimi okudular.

e

Valkanes kasabasi.

Valkanestd “Ana dilimiz” yortusu
primariyanin biiiik basinda kutlandu.
Yortunun programasini hazirladi hem
yortuyu gotiirdii Valkanes kultura Evin
metodist1 Vasilisa FURMAN. Kutla-
malarda pay aldilar tiirencilér, analar-
bobalar, rayon dndercisi Fodor TERZI,
kultura Evin is¢ileri hem artistleri. Val-
kanesin primar1 toplantida yoktu.

Kutlama programasi kuruldu 614,
ani taa ¢ok valkanesli poetlarin1 anmaa
deyni. Onustan aarlik verildi raametli
poetin Ivan Ivanovi¢ PAVLIOGLU-
nun yaratmalarina. Onun peetlerini

okudular 1-ci liteyin 8-ci klaslarindan
tiirencilar Vlada TORLUPA (okudu
peeti “Gagauz Bayraa”) hem da Svet-
lana KIRCU (okudu peeti “Valkanes”)
hem 3-cli gimna-
ziyanin 6-c1 klasa-
' tan dlrencisi Oleg
' KRETU (okudu pe-
A eti “Bir yildiz”).

| Kendi peetleri-
ni “Ana Dili” igin
okudular 1-ci liteyin
12-ci klastan iiiiren-
ciykalar ~ Oksana
KOLBAN hem Tat-
yana DRAGNEVA.

Ana Dili igin
“Ana Dilimiz” li-
teratura kompozitiyasini yapti hem
okudu “Olimp” geng yaratma grupast
(6nderci — Irina YALAMA).

Gagauz dilini kutlama yortusunda
pay aldi Valkanesin kultura Evindédn
gen¢ halk muzikasi ansablisi “Geng
Olannar” (onderci — Boris KALCU).

Yortu zamaninda usaklar Ana dilinda
hem Ana Dili i¢in tiirkiileri ¢aldilar.

Komrat kasabasi.

“Ana dilimiz” yortusunun en go-
rimnii hem tantalli kutlamalar1 Kom-
ratta gegti. Gagauziya 6ndercileri 6nda,
studentlarlan {iiirencilér hem tiiredicilér
arkada, Moldova hem Gagauziya bay-

Komrat Devlet Universitetin (KDU)
oniindd bulunan Mihail CAKIRin an-
mak tasina ¢icek koydular.

Cigek koyuldu Dimitriy KARACO-
BANim1 anmak tasina da. Ama negin
sa Cicek koyulmadi literaturami-
za hem Ana Dilimizin ilerlemesina
hem korunmasina taa da biiiik ku-
vet koyan hem taa da ¢ok yaratmak
diinneyi baaslayan gagauz yazicila-
rimizin Dionis TANASOGLUnun,
Nikolay BABOGLUnun hem Stepan
KUROGLUnun byustlarina, angila-
r1 birkac¢ metra taa asaada hep “San
Aleyasi”’nda bulunérlar.

Bundan sora da, KDUnun
esiklerindd kutlama miting1 oldu. Mi-
tingta, gezinmektén sorakalan insanna-
rin Oniindé, nasaat ettildr Baskan Irina
VLAH, Halk Toplusu Basi Dimitriy
KONSTANTINOV, Komrat primari
Sergey ANASTASOV hem baskalar1.

Liteylerin {itirencileri hem usak
bascalarindan usaklar peet okudular.
Kendi yaratmaklarini okudular geng
poetlar Ilya KARASENI, Alla BUUK,
Kristina KOCAN hem baskalari.

Miting zamaninda, nasaat etmak
hem peet okumak arasinda, gagauz
ansamblileri hem Gagauziya artistleri
gagauz dilindé kontert gosterdilér.

Foto — gagauzmedia.md

Komrat usak muzika skolasi

2016-c1 yilin Kirez ayin (iyiin) 15-dd Komrat Mariya ZLATOVA usak muzika skolas1 tamamnéér kendi 50-ci yildoniimiinii. O kuruldu
1966-c1 y1lda. Ozaman bu skolada vardi 3 boliim: halk muzikasi — 6nderci pedagog Viktor Kondratyevic BACOY, fortopyano — pedagog Riva
Yakovlevna LERNER, duhovoy — pedagog Semon Filipovic ORMANCI. Taa sora, 1972-ci yllda burada acild1 telli instrumentlar boliimii —
pedagog N.P. ARBUZOVA. Muzika hem teoretika predmetlarim iiiiredéirdi Zinaida ivanovna KENDIGELAN. Bulunardi muzika skolasi gaz
corbacilun evindi. 1970-ci yilda ona verdilar evelki bir evi (BASOVlar aylesinin evini, ani yapilmisti 1902-1903-cii yillarda).

Komrat usak muzika skolasinin
ilk direktoru oldu Fodor Mihaylovig
HARUTA. Sora 1967-1969 yillarinda
direktorluk yapti Zinaida Ivanovna
KENDIGELAN. 1969-1970 yillarmn-
da director oldu Dimitriy Afanasiye-
vig KIRIYAK. 1970-1997-ci yillar-
da muzika skolasinin direktoru geni
Fodor Mihaylovie HARUTA oldu.
2000-2002 yillarinda direktorluk yapti
Valeriy Stepanovi¢ TIMOFEY. 1997-
1999 yillarinda hem 2002-ci yildan
beeri Komrat usak muzika skolasinin
direktorluunu Ivan Vasilyevi¢ LULE-
NOV yapér.

Sovet vakidinda kurulan diizeni
gord, tiliredici zanaati kabledén in-
sannar1 biitin SSRB-nd payedérdilér.
Onustan Komrat usak muzika skola-
sina geldilar islemdd pek isldd peda-
goglar hem biilik ustalar: Kareliyadan
fortopyanoda {iiiredicilar kari-koca
O.A. hem S.S. SUATOVlar; Rostov-
Dondan akordionda iiiiredici E.I. SER-
DUKOV; akordionda iiiiredici E.E.
LENCINER, angisinin &nderciliindi
skolamizin bayanistlar hem akardion-
cular orkestrasi respublikada 3-cii eri
aldi; duhovik V.F. FEDORAN, angisi-
nin 6nderciliindd halk muzikasi orkest-
rast 3-cii eri aldi; kari-koca N.I. hem
E.E. DMITRIEVIlar, angilar1 sayilérlar
Komratta kemengd skolasinin kuru-
cular1; Nikolay Martinovic MIHAY-
LUK, ani biiiin da burada ¢alisér; Va-
lentina Mihaylovna BARLADAN.

Skolamizin kapularindan yola ¢i-
kan tiiirencilerimizin kimileri burada
pedagog olarak isleerldr: N.I. [OFCU,
L.I. ANDRISOY, T.I. SCEGOLEVA.

Kemengeda iiiiredici Liibov Ivanovna ANDRUSOY, 1-ci
klasta iiiirenci Tatyana KONSTANTINOVA hem muzika
skolasinin zavugu Natalya fvanovna IOFCU.

Biiiin, bu y1ldéniimii yortusunnanil-
gili olarak, isteerim taa derinddn annat-
maa pedagoglarimizin ustalu i¢in. On-
narin ¢oyunda (80% yakm) didaktika
gradlar var: fortopiano bdliimiin bagi
T.D. MUTKOGLU - 2-ci kategoriya;
M.V. VASILKOVA — 1-ci kategoriya;
N.V. BARBANAGRA — 1-ci kategori-
ya; TM. KAZMALI — 2-ci kategoriya.

[steerim migannamaa pedagoglarin
arasinda ustalarin Ustiind ustalarimi-
z1: horun diysilmeyén ondercisi Nina
Mihaylovna MIHAYLUK, angismin
onderciliindd hor respublikada 3-cii
oldu; Valentina Mihaylovna HACI;
“Gagauziyanin kulturada kiymetli za-
ametgisi” adlarimi tagiyannar — skola-
mizin ilk iiiredicisi Natalya Georgi-
evna STANTOY, Nikolay Martinovig
MIHAYLUK, Valentina Mihaylov-

da {iirenmemislar. T

Biitik  sevinmelikldn  so-
leeriz, ani vipuskniklerimi-
zi biilin var nicd razgelmii
diil salt Gagauziyanin mu-
zika  kolektivlarinda  “Diiz
Ava”da, “Kadinca”da, “Bucaan
sesleri’ndi, “Elegiya”da, ama
Moldova hem yabanci devlet-
lerin kolektivlarinda da.

50 yilin i¢ind4 Komrat usak
muzika skolasin1 bagardilar |
2000 kisiddn zeedd. Onnarin
200-ddn zeedesi profesional
muzikant oldular. Ik vipusk-
niklerin arasinda vardi anilmig
gagauz kompozitoru Ilya Ilyi¢
FILEV. Respublika hem halk-
lararas1 konkurslarin laureatlar1 oldu-
lar: fortopiano — Sergey FILIOGLU,

Komrat usak muzika skolasinin II-ci klasinin 8-ci grupasinin titirencileri.

na BARLADAN, Foédor Mihaylovig
HARUTA, Natalya Ivanovna IOFCU,
Ivan  Vasilyevig
LULENOV; “Me-
ritil ¢ivik” meda-
lilerini  tastyérlar
FM. HARUTA
hem E.E. DMIT-
RIEVA.
“Diiz Ava”
~ ansambinin
45-ci y1ldonii-
mii  kontertinda
“Maéstro 1n arta”
adlar1 verildi sko-
lamizin vipesknik-
lerina hem biiilinkii
pedagoglarma Ilya
Ilyi¢ FILEVa hem
Tatyana ivanovna
SCEGOLEVAya.
Ileri yollardilar
bizd pedagoglari
biitiin Moldovadan
da. Ama sindi bu i
yapilméér. Onus-
tan, kimir Kker4,
itliredicildd alériz
insannari, ani maa-
suz muzika uurun-

Vitaliy MIHAYLUK, Roman BASS;
vokal (opera) — Nellda KRAVCENKO;
truba — ivan HALMEDOV (raametli
artik).

Vitaliy MIHAYLUK, bizim skola-
dan sora, basardi S. RAHMANINOV
muzika liteyini, tiirendi Kisinev kon-
servatoriyasinda, ama basarmadaan
onu, gitti Amerikaya. Sindi Dubay
kasabasinda amerkan skolasinda forto-
pianoda iiliredici. Basardi London mu-
zika kolecini. 2015-ci yilda, esinnédn
barabar, italiyada halklararas1 duétlar
kokursunda I-ci eri aldu.

Roman BASS, bizim skoladan sora,
basardi S. RAHMANINOV muzika
liteyini hem Kisinev konservatoriyasi-
n1. Moskvadaki Snitke muzika institu-
tunda magistraturay1 yapti.

Nellda KRAVCENKO, skolamizdan
sora, basard1 Tiraspol muzika kolecini
kemencéd uurunda, sora da Bulgariya-
daki Plovdiv kasabasinin muzika Aka-
demiyasini, nedidn sora da Bulgariya
bagkasabasinin Sofiyanin konservato-
riyasini (opera zanaat1). Avstriyanin
Grat kasabasinda magistraturayi yapti.
Biitinkii giindd Sofiya opera teatrusu-
nun solistkasi.

Pek merakli, ani bizim skolami-

Kii¢iik horda hem solfecioda iitiredici Valen-
tina Mihaylovna HADIJI.

z1 bitirennerin arasinda var kardas-
kizkardaglar, ani taa 6tdd muzuka uu-
runda {ilirenmeyi ayirdilar: Kisinev
konservatoriyasinda iilirenerldr Elena
ROTARY (fortopiano) hem Mihail
ROTARY (kompozitiya) hem da An-
karada (Tiirkiye) aspiranturada Olga
ROTARY (fortopiano); Rusiyada Gne-
sinth muzika Akademiyasinda Alek-
sandr NIKOLAEV (ses rejiséru) hem
Nijniy-Novgorod konservatoriyasinda
Marina NIKOLAEVA (vokal), Mosk-
vada — Yuld GROZDEVA (vokal).

Muzika uurunu ayiran vipusknikla-
rimiz biilin Giirenerldr: Komrat Devlet
Universitetinda — 13 kisi, Tiraspol mu-
zika kolecinda — 12 kisi, Komrat Mihail
CAKIR pedagogika kolecinda — 5 kisi.
Bundan kaara Kiginevun S. RAHMA-
NINOV muzika liteyindi iiiirenerldr
Kristina VASILIOGLU (kemenci),
Marina SARIOGLU (violongel), Vita-
liy YANCOGLU (saksafon).

Biiiinkii giindé skolamizda, 4 filial-
lan birliktd, 290 usak iilirener. Filiallar
var Kongazda (26), Dizgincada (8),
Avdarmada (20) hem Svetliyda (27).
Bu erlerdd Komrattan hem Komrat
rayonun kiiiilerindén kaard iiirenerlar
usaklar komsu rayonnardan da — Kan-
temir, Leova, Basarabka.

En cok usak (119) iiiirenerlédr sko-
lamizin fortopiano bdliimiindé, tel-
li instrumentldr — 49, halk muzika-
st — 20, duhovoy — 12, gitara — 9. Bu
iitirencilédrldn galisér 43 pedagog.

Bu yildan beeri gagauz milli halk
instrumentlarinda pedagoglarimiz da
peydalandi: kaval — Grigoriy SAABI,
gayda — Ilya DRAGANOV. Bu instru-
mentlarda sadd 2 usak iiilirener. Ama
onnarin sayisini zeedeletméd deyni biz
cok calisacez, gezip skolalarda, verip
oralarda kontert hem annadip usaklara
bu instrumentlar i¢in.

Ug y1l geeri Komrat Mariya ZLA-
TOVA usak muzika skolasi tagindi eni
bir binaya, angisinda skola i¢in 22 klas
hem 110 kisilik kontert zal1 yapili hem
angisini, kendi parasinnan, yapti Ga-

50-ci yildonimiinii tamamneer

Komrat Mariya ZLATOVA usak muzika skolasinin direktoru Ivan Vasilyevig

LULENOV.
gauziyanin hem Mopldovanin anilmig
isadami1 A.G. VALYKOV.

Bu ii¢ yilin i¢indd skolamizda bir-
kag¢ biilik kultura meropriyatiyas1 ya-
pildi. Onnarin arasinda: anilmig vengr
pianistm E. HEGEDUSiin kontertr,
Kisinev S. RAHMANINOV muzika
liteyin kamera orkestrasinin konterti,
vipusknitamizin L. PAMUCAKin CD
diskinin  prezentatiyasi, vipusknikla-
rimizin Vitaliy MIHAYLUKun hem
Roman BASSm kontertlari, Kantemir
incézanaat skolasinin konterti, Valkanus
muzika skolasmin 7-ci klasta tiiirencisi-
nin I. KARAKASn fleyta konterti.

Skolamizin iitirencileri da geeri
kalméeérlar. Adetd dondii onnarin cu-
vapci kontertlari, Kirez ayin (iytin) 1-dé
resimcilik galereyasinda kendilerin ta-
lantlarin1 gdstermesi, siradaki skolalar-
da hem usak bascalarinda kontertlar.
Katilérlar usaklar kasaba, rayon, regi-
on hem respublika kontertlarina da.

2015-ci yilda pedagog 1. I. MITi-
OGLUnun 6nderciliindé halk muzikasi
ansamblisi respublikada 65 ansambli-
nin arasindan 3-cii eri aldi. Kimi bizim
solistlar da respublikada iitlisek erleri
aldilar: Kantemirda respublikadaki Va-
leriu Hanganu adina “Trompeta de aur”
konkursunda — Artom YIVARLAK, V.
KINEYV, Grigoriy KARP; Kisinevdaki

“Tinere talente” — Anna BAHOVA,
Evgeniya GUBOGLU, Artom YIVAR-
LAK.

Belli ki, Komrat Mariya ZLATOVA
usak muzika skolasinda problemalar da
var. Onnarin en biiiiyii — instrumentlarin
durumu hem kalitesi. Kimi instrument-
lar (akordionnar hem fortopiano) ¢ok-
tan Omiiriinii astilar. Eni instrumentlar
pek paali. Kullanma instrumentlar sa-
tn almaa sa biitik riskl1 bir is — yok nicé
annamaa onnarin resurslarini. Bu iizerd,
sponsorlarin yardimi olmarsa, biz be-
cermeyecez gostermad o iitisekllii, an-
gisina kolaylumiz var etismdd. Zerd
zor iiliretmi4 ugaa ustaycasina ¢almaa
instrumenttd, acan o instrument veran.
Sindilik eski instrumentleri savasériz
diriltmaa.

50 yilin igindé skola-
mizin istoriyasinda cesitli
vakitlar oldu: tiselmik
zamannari aasalma za-
mannarina indildr, sora
gend tiiiseldilér. Vardi diiz
vakitlar, vard: kertikli da.
Bunnar c¢ok faktorlardan
biterldr: {iirencilerin 6n
hazirlundan, pedagoglar-
dan, kuvettd bulunannarin
skolaya bakisindan eko-
nomika durumundan...

Ama, bir siipesiz, var nicd demaia,
ani biiiinkii giindd Komrat Mariya
ZLATOVA usak muzika skolas1 arlik-
lan hem hodulluklan karsléér kendi 50-
ci y1ldéniimiinii. Bunu gosterer o, ani,
bakmadaan iitirenmaik i¢in {iiisek para
paasina, kompyutorlu diinneya hem
zor ekonomika durumuna, bitki dort
yilda bizda hi¢ yok problema eni usak-
lar Giiirenmeyéd almakta. Bu da goste-
rer onu, ani kollektivimiz dooru yolda
hem uurda bulunér.

Biz usaklari sadecd muzika gra-
motasina hem instrumentlarda ¢al-
maa Ulretmeeriz. En Onemni o, ani
biz usaklar1 klasika muzikasinin
gozelliind dadandirériz, onnara ruh
paklini hem derin insannu hasléériz.
Biz gelecéén kisisini terbiederiz. On-
nar1, kultura adetlerind yaklastirip,
kendlerindd kendiliklerini korumaa
yardimci olériz.

Vatan, Ana Toprak hem milli kdkle-
rin duygulari ilk 6ncé kultura adetlerind
hem kultura akilina dadandirmaklan
bitistiriler. Hakikat dadandirmak sa var
nicéd olsun sadd ozaman, acan var can
duygusu hem can acimasi, i¢ akilin,
ani tasiyér hazirlu muzikanin, poezi-
yanin hem resimeciliin biiiilii yaratma-
larin1 annamak duygularini.

Pek sevineriz ona, ani bizim ilk vi-
peskniimiz hem anilmig kompozitoru-
muz ilya ilyi¢ FILEV, gagauz poetinnan
hem akademiinnén Todur ZANETldn
birlikté, bu go6zél y1ldonlimiindé skola-
miza Gimna yazmislar hem o Gimnay1
biza baagladilar.

Biitik hor hem onun {iiiredicisi Nina Mihaylovna
MIHAYLUK.

Komrat Muzika skolasina GIMNA
I
Komratin muzika skolast,
Pek kivrak hem dooru yapisi.
BAHlan MOTART éter burada
Gagauz havast yaninda.
“Diiz Ava” hem “Kadinca” oter
Gengleri gozelldd titireder.
Muzika diinndis1 burasi,
Bir kerd da siinmdz havasi

REFREN:

Gozellii hem incdzanaati

Biz kavréériz burda havezdin.
Ko kirilmasin hi¢ kanadi
Skolamiz anilmis halizddin.

Komratin muzika skolast,
Diitinedd taninmus ustasi:
Hem solvecioda hem horda,
Fortopianoylan trubalarda.
Kemencd hem kaval 6tmesi,
Cannarda hep brakérlar izi.
Gagauziyada birinci —
Kalmaycez bir zaman ikinci!

REFREN:

My3zvikanvbras wkona mos,

Hawux 6rnazopoousix uyecme gecral
Heoicnocmo, cuna u nacka meos
Hac ceazana na ece spemena!

Gozellii hem incdzanaat

Biz kavréériz burda havezddn.
Ko kirilmasin hi¢ kanadi
Skolamiz anilmis halizddin.

Komratin Muzika skolast

Yasasin, yasasin, yasasin!

Biitiin candan-iirektin kutlé€rim
pedagoglarimizi, iiiirencilerimizldn vi-
puskniklarimizi hem onnarin analarini-
bobalarin1  skolamizin  bold  gozél
y1ldoniimiinnén! hepsimiza saalik hem
uzun 6miir. Hem hig bir keré tikanma-
sin muzikanin derin ¢ésmeleri.

Ivan Vasilyevic LULENOY,
Komrat Mariya ZLATOVA

usak muzika skolasinin direktoru
(gagauz¢aya

cevirmesi redaktiyamizin)

Alma mater bana deyni muzika diinnasinin kapularini acti

Isteerim biitiin iirektin kutlamaa
Komrat muzika skolasini bu gozil
50-ci y1ldoniimiinnin hem adeti goré,
nicd diiser bold giinnerdd, anmaa o
iiiredicileri, ani bizim yasamamizda
biiiik eri kapladilar hem rolii oynadi-
lar.

Benim i¢in bold iiiiredici  oldu
Viktor Kondratyevic BACOY, kendi
isinin biiik ustas1 hem bayanda mu-
zika {itiredicisi, angisi benim muzika
kisiliimin hem muzikaya saygimin
temellesmesinda biiiik er aldi.

Canabisi becerdi  debrestirmaa
iireemdé bir biilik sevgi muzikaya hem
muzika diinndsma. O sevgiylin da
muzika skolasmin taa birinci klasinda
artik pay aldim respublikadaki muzika
konkursunda.

Taa ozamannardan karar aldim dur-
mamayca kendi katkilarimi koymaa o
isd, angisini yapérlar o insannar, kim
halizddn severldr kendi isini, kendi
zanaatinl — incdzanaata hem muzika

tiirenmesindd  terbietmdd usaklari,
ilretmdd muzika instrumentlerinda
calmaa.

Komrat usak muzika skolasi var
hem kaldi o dalma mater, ani bana
deyni muzika diinndsiin kapularini
actt hem insannaa yolu dosedi. Sindi
da o kapularini bana deyni her zaman
acik. Onustan, dl/ma mater Oniinda
borcumu vererdk, Todur ZANETIan
birliktd, ashiya g¢ikardim bir ideyay1
— yaratmaa Komrat usak muzika sko-
lasinin Gimnasini. Pek sevinerim, ani
Hederlez ayin 29-da, muzika skolasi-

nin yildoniimii kutlamasinda, bu Gim-
na ilk kerd insan arasina ¢ikarilacek
hem calacek onu muzika skolasinin
diirencilerinin hem pedagoglarin or-
tak horu.

Umut ederim, ani Komrat usak mu-
zika skolast herkerd kalacek o temiz
yaratmak climnesi, neredd kendi mu-
zika talantlarin1 Gagauziyanin taa ¢ok
evlatboylar agiklayaceklar.

Acik candan dilerim kolegalarima
saalik, raatlik, optimizma, yaratmak
ihlamnari, eni basarilar hem, elbetki,
talantl Gtirencileri.

Saygilarimnan,

Ilya Ilyi¢ FILEY,

Incizanaatta Maestro, kompozitor,

Komrat muzika skolasimin ilk
vipuskniki hem biiiinkii pedagogu

Tirkld — 1nsanin cani
hem onun yasamasi!

Ukraynanin Kurcu Kkiliiyiinda
(Bolgrad rayonu) ilkyaz karsladilar.
Hem nicid karsladilar — tiirkiiylin
hem senniklin! Bu kiiiiyiin Gagauz
kultura Merkezindi hazirlandi hem
yapild1 bir sennik siras1 — “Tiirkii —
insanin cani hem onun yasamasi!”

Ilkyaz1 karslama bu sirada pay aldi
hepsi milletlerdén insannar, ani Bolg-
rad rayonunda yagéérlar. Onnar hepsi
kendi tiirkiilerini metetti. Tirkiildr da
uyardilar o giinkii siramizin adina. Bu
sen karsilagmakta ¢alind1 gagauz, uk-
rayin, arnaut, bulgar, moldovan hem
rus halklarn tiirkiileri.

Tiurkiileri seslarkén, herbiri daldi
0 gecmis zamannara, o uzak yollara,
angilarini gectildr halklar yagsamasin-
da. Bakmayarak, ani tiirkiilar calindi
herbir dilda, tiirkii dilini annadi1 her-
biri.

Bitkiyd dooru gagauzlar caldilar
bulgar tiirkiilerini, bulgarlar — gaga-
uzga tiirkiileri, hepsiciimiz dé birerdé
ukrayin hem rus tiirkiilerini. Siranin en
uygun tenesi — arnaut tiirkiisiiydi, angi-
sin1, gozilinii gibi, koruyérlar arautlar,
ani erlestilar Jovtnevoe (eski adi - Kara-
kurt) kiitiyiind4, Bolgrad dolayinda.

Cannarimiz hosluk doldu. Halizd4n
— Tiirkii - halkin ¢an1 hem yagamasi...

Olga KULAKSIZ, Kur¢u kiitiyiin
Gagauz kultura Merkezin basi

En buuk neetimiz — korumaa Ana Dilimizi

Cok zorluklar gecirdi bizim gagauz halkimiz, ama Ana Dilimizi korudu.
Dooru soleerlir: “Kal ¢ibik gibi kuru, ama Vatam koru”.

Cicek ayinda bizim “Voshod”
(“Dan Eri”) usak bascamizda gecti
cok meropriyatiyalar, angilar1 “Ana
dilimiz” yortusunnan baaliydi. Usaklar
tanistilar gagauz imeklerinnén, yazici-
larlan, gagauz halk oyunnarlan. Geziyi
gittik kiili bibliotekasina, muzeya. Siir
avsami yaptik, resim konkurslari1 “Ana
tarafim”, “Bizim paali kiiiiytimiiz”.

Aktiya “Biitin lafederiz gagauz
dilindd!” — uyandirdi merak gagauz
dilind. Hazirladik bir sergi “Ay-Boba

Mihail CAKIR”, angisindan usaklar
tanistilar gagauz aydinnadicisinnan.

Terbiedicilerin ¢aligmasinnan hem
onnarin pay almasinnan yaptik drama-
turgiya stenkasi gagauz halk masalali-
na “Tamah garga”.

Ayin bitkisinda, ¢ikis olarak, yaptik
bir kontert, angisinda pay aldilar usak-
lar, terbiedicildrldn analar-bobalar.
Kontert bittiktdn sora, saadan-soldan,
isittim bola laflar: “gagauz melodiya-
sin1 duyduynan, lirddm oyné€r, gagauz

tiirklilerini sesldarkdn — trdam calér.”
Demaik isi boguna yapmadik.

En biiiik neetimiz — korumaa Ana
Dilimizi. En paali ne var halkta o —
dil. Herkezin borcu korumaa onu hem
verméad bu zenginnii bizim ugaklarimi-
za. Kendi dilimizd4 144zim diisiinelim,
lafedelim, ¢alalim tiirkidi. Dilldn 1a4zim
yasayalim!

PATRETTA: (solda) Vlada BON-
GIiS hem Arina UZUN.

Svetlana Nikolaevna ZABUN,
Etuliyanmin “Voshod” usak
bascasimin basi

Amerika Birlesik Devletleri (ABD) pravitelstvosu- |
nun 125 bin dolar yardiminnan, Cadir kasabasimin 8-ci
usak bascasinin sanitar bloklarinnan ana binanin girisi

enilendi hem pandusu yapildi.

Bu iglerin ofitial basarilmasi
sebepinnin, Cigek ayin (aprel) 27-da
Cadira ABD Kisinev Biiiikelgisi Jamez
D. PETTIT hem ABD Biiiikelgiliin ya-
ninda bulunan asker igbirlii Biironun
bas1 Brendan BARTLET geldilar.

Uiisek musaafirleri usaklar iki ko-
laclan karsladilar.

ABD Kisinev Biiiikelgisi Jamez D.
PETTIT acilis sirasinda nasaat ediirkan
acikladi, ani Cadirdaki 8-ci usak bag-
¢asmin proekti oldu bu uurda irminci
proekt, angisimi ABD pravitelstvosu
Moldovada asliya gikarér.

Ofitial ag1-
lista tisek |
musaafirlerdin &
kaard pay aldi-
lar Gagauziya
Ispolkom pred-
sedatelin  yar-
dimeist  Olesd  fp
TANASOGLU, | &%
Cadir rayonun
administratiya bagi Valentin KARA
hem Cadir kasabasinin primar1 Anato-
liy TOPAL.

Usak bascsmin direktoru Elvira

ORMANCI siikiir etti Biiiikelgiyé Ja-
mez D. PETTIT4 bu biiiik yardim igin.
Sonunda, iilisek musaafirlerd deyni,
usaklar bir kontert gosterdilér.

“Stititcaz” usak bascasinda yortulu eniliklar

Baba Marta ayin 30-di Avdarmanin “Siiiit¢ciiz” usak bascasinda biiiik bir yortulu sira gecti —

usak bascasinin

enilenmis sportzalin acilisi. Bu yortulu sira baaslandi bu usak bascasinin kurulmasinin 40-c1 yildoniimiini.

Nicé bildir- FEH
di Moldovada
Rominiya Bii- Fig
iikelgilii sport- ‘i
zalinofitialagi- @&
lisin1  yaptilar |
Rominiya Bii-
iikelgilii  hem
Moldova Sotial
Investitiyalar iy
F ondu
(FISM).  Bu
iki  kurulusun
temsilcilerinddn Adrlan BIRLEdan
hem FISM bagkani Mirca ESANU-
dan kaaré, ofitial agilista pay aldilar

Gagauziya Ispolkom predsedatelin
yardimcist  Olesi TANASOGLU,

Halk Toplusu Basi yardimcist Alek-
sandr TARNAVSKIY, Avdarmanin
primar1 Ivan KASIM, baska ciimne
insannari.

Rominiya pravitelstvosunun tara-

findan verildn paralarlan “Siiit¢dz”
usak bascasinin eni Ortiisi hem
sportzali yapildi, hem da sportzala
sport inventarinndn mebel alindi,
bildirer Moldovada Romlnlya Biii-
kelgilii. ;

“Siitlitcaz”
usak bascasinin
direktoru Nadej-
da GREK siikiir
etti hepsind, kim
yardim etti hem
yardim eder
usak bascasina.
Bitkidd usak bas-
casmin usaklar
gozil bir kontert
gosterdildr.

Biitinkii glindd  Avdarmanin
“Siilitcdz” usak bascasina 3-7 yas ara-
sinda 140 usak geler.

Not. “Rominiya pravitelstvosunun
tarafindan kurulduu usak bascalari-
na teknik hem para yardimi Progra-
masina” gordi Moldovaya 20 milion
evro para verildi hem 3 milion evro
para da usaklarin erken terbiedilmesi
Programasi igin verildi.




Sansora geldi sevda, san onu kablet

Komrat Mihail CAKIR pedagogika kolecinda olan Master-klaslarda pay alan iiiirencilerin yaratmalar

Eni Yil
Eni Yil geler, geler,
Yortulari getirer.
Cok baagts, sevinmelik
Insana o — bir sennik.

Yiliniz isliid gegsin,

Prost igliir arda kalsin.
Otsiin dolay sevinmektiin,
Acsin iirek gozelliktin.
Elena KIRLI, 1215gr.

ilk sevda
1k sevda — en tath,
En kddmil bir duygu,
Gezinersin mutlu
Hem iirddn diil uslu.

Hergiin nicd yortu,
Giinegli, sevingli.

Hem annéérsin birdiin,
Ani sin — kismetli.

Elena KURDOLGU, 2214gr.

Sevda
Ne gozil bu laf “sevda”!
Kar giillir yasamakta.
Sevday: lidizim duymaa,
Herzaman sert korumaa.

Ah, sevdam, paali sevdam,
Uzaktaysin siin bendiin.
Sikilér canim heptiin...
Gecd-giindiiz bekleycim.

Sensiz artik darsidim.
Umudu kaybetmedim.
Gelecek oli vakat,
Olacez bili artik.

Rima SERDEGA, 4112 gr.

Tlagsiz sevda
Sevdadan ilag hig yok...
Osa acuyér, sizléér.
Insamin arasinda
O biiiiyer, biiiiyer.

Bu duygu sarfos eder,
Kestirer kuvet.

Sansora geldi sevda,
Sén onu kablet.

Mariya BARGAN, 2214 gr.

Diinnedi var ¢cok duygu
Diinnedi var ¢ok duygu.
Sevda — en anilmis oldu.
O acudér, o yisuder,
Havada sik ucturdér.

Kismetli benim canim,
Mutlu siléér gozlerim,
Fikirim bulutta bulunér,
Liizgercikti ucugér-doner.

Sédn herkerd aklimdaysin,
Sdn herkerd canimdaysin,
Uykuya daalérim biin,
Diigiimdi gelersin sdn.
Ivanna GAYDARCI, 2214gr:

Sevda bizi koruyér
Sevdanin dadi tath.
Sevda, nicd bal.

O goziil hem da paali,
Kaavi nicd dal.

Sevdayt duyér insan...
Onsuz yok yasamak.
Sevda, nicd giil ¢icdd,
Kokusu haslak.

Sevdadan bu diinnedii
Yok taa onemni.
Sevda bizi koruyér —
Allahtan deyni!

Olesi PLUKCI, 1615gr.

Eni Yila kars1
Yavasicik, gozil ucardt
Kaarcaaz kidmil o havada.
Eni Yil1 bizi ¢aarardi,

Eni Yil sa artik birda.
Mariya GAYDARCI (1215 gr)

Mali
Pek tatl senin lafin,
Ne safkl o gozlerin.
Sevinerim biin sana,
Nicd tabiat giind!

Giiliigiin senin yalpak,
Hos canin kaardan da pak.
Pek severim biin seni,
Seni, paali malimi!
Svetlana SOBOR, 1215 gr.

Sevda
Sevda — o diil sade bir laf,
Onda durér bir biiitk maana.
Sizd isteerim solemdid:
“Canim yanér sevi!”

Sevda — kaavi umut,

Sevda — kismet, inan,
Sevda — o bir maavi bulut.
Sevdaylan sélenmdz yalan!
Marina COLAK, 1615gr.

Kiistiirmeyin anay1
Uyuyaméér geci, diisiiner.
“Neredi oolum? — deer.
“Sanki nageysdi oldu ona? —
Kahirlanér benim anam.

- Olmal o iisiidii

Yada birerdi diistii,

Ne idi o sabaalen, ¢ciktiynan?
Neliir ¢ekti, yalniz kaldiynan?

Bekleer... hazirléér imeeyi,
Hig bilmeer o dinnenmeyi.
Aklisindan ¢ctkméér oolu,
Canit onun kahwr dolu.

Hig¢ bir zaman biz diil lidzim
Kiistiirelim anamizi
Hem kiir éld halkimizu.
Anna, insan,
Ruhunnan kaaviles!

Koru anayt hem

yasamaklan sin elleg!
Sveta YANUL, 1615gr.

Anam
Anamun elleri — iki biyaz pesmet.
Okadar gozil, okadar da sert.

Pamuk gibi, ellerin yalpakin
Hlagléér, kurtarér en dertli cannari.

Cok sevgi baagléér o usaana,
Kismet duysun — aydin bu diinni.
Biitiin giin onnar hep ucusérlar.
Yorgunnuu mu, sanki, unudérlar?

Evin temizliind o ¢orbacu.

Eni fistan dikiirkin — terzici.

is kaynéér, anam hep zaamettd,
Diizen raatlu bizim aylemizdi.
Liiba ANTONOVA, 2214gr.

Mamu
Diinnedi paali taa yok
“Mamu” biiiilii lafindan.
“Mamu!” — deerivm kiiciiktin.
Ik lafim benimsin sin!
Irina ALSV, 1615gr.

Mamu
Kim herzaman bizi ucurdér?
Kim herkerd bizd giiliimseer?
Sicaa hem safki baagléér.
Bulutlu havada, kir giines o siléér.

Mamu, mamucuum paalt!
Kiir Allahtan o verili.
Ellerin altin, kivrak.
Bakisin paali, yalpak.

Bir prost nasaat hi¢ birkerd vermiiz.
Zor yolda hi¢ bir zaman brakmaz.
Taa gozil laf yok diinnedd!
Mutluyum, anacum, ki varsin bendi!
Anastasiya COBAN, 1615gr.

Mamu
Benim canim aciyér
sade senin icin, mamu.
Sendiin paali bu diinnedd hi¢ yok.
Acan giilersin, biin da sevinerim,
Acan aaléérsin, benim canim aaléér.

Sin savasardin ne sa kazanmaa.
Ne zor sana gelirdi, mamu.
Brakardin maliyii bizi kiigiikliiktd...
Siin gormdrdin bizi aylarlan, mamu.

Da te gegti yillar hizl,

Uiiretmiii beni siin savagérsin...
Sendiin paali bu diinnedd hig yok,
Acan giilersin, iireemi sevindirersin.
Anna STATOVA, 1215 gr.

Mamu
Var diinnedd paali bir can,
Ikimizdii dii akér bir kan,
Hig diil o yalan,
Ona “Mamu’” deerim bin!

Yaséériz mamuylan pek sen,
Yortu gibi giinndir geger.
Duyérum biin yalpak bir el,
Gecii-sabaa beni sever.
Uliyi KIOR, 2214 gr.

Anacum
Anam baaléér bana kismet
Hem yasamaa deyni kuvet.
Herzaman nasaat eder,
Gozlerimi yasamaya agér.

Biitiin iireklin usaani sever,
Kahiwrlar, dusmani kooléér.
Biin sevinerim, ki o var bendii,
Ki en paali bana o diinnedd!

Bana séin hepsindiin gozilsin,
Da sevinerim, ani varsin!
Mariya SIKIL, 2214gr.

Anacum hem bobacum
Anacum hem bobacum —
Benim paali cancaazim.
Koruyérsiniz bizi,

Nicii kendi goziiniizii.

Ne isteerim solemdid
Hem neyi hodullanmaa:
Kismetliyim bir insan,
Ani var boli bobam,

Ani var boli anam.
Antonina TELPIZ, 1215 gr

Mardin sekizi
Mardin sekizi bizi geldi,
Kutléériz biz biiiin sizi.
Tath laf sizd biz bulacez,
Saalik, kismet dua da edecez.

Urektiin calériz tiirkiimiizii,
Kizartméériz
biiiinkii giindd iiziimiizii.
Isteeriz calmaa hem oynamaa,
Aculsin biiiinkii giindd
insann iirdd.

Kacinérlar biiiin adamnar,
Ellerindd renkli giilliir.

Bu yortu pek biiiik sayilér,
Adamnar karlara hatr giider.
Gorgi SIPCU

Sevda
Sevda — o biiiik bir duygu,
En paali hem en uygun.
Sevdaylan biz duuériz,
Sevdaylan biz yagéériz.

O cetin tutér ayakta,
Yardimci olér zor yolunda.
Benim sevdam —
0 benim anam,
O benim bobam,
o0 benim topraam.
Tatiyana UZUN, 1215gr.

Thbl KaK M s,
MO3T JJIS1 cepana
Tot - kak u 1,
noIm 0na cepoya.
A 3naro smo... MHe 1e2Ko.
H 3naewn, s mum
5. MO2y cozpembcs,
Kozoa mul ouensv oanexo.

He oymana,

Ymo max Ko20a-mo,
Haiioemcs uenoeex pooHoii,
U xouemcs 6excamnb Kyoa-mo,
Iloka ecmbv mup u on cu-
801il.

A paoa, umo ecmp
6 Mupe Kmo-mo,
Kozoa e32naoom
oapum Juuib men-
0.
He 3nato, cxonvko 6yoem
MO Ymo-mo,
Ho 3uaro 1,

umo mHe ceemJio.
Hpuna ABAH)KHU, 2p.1215.

(Cosma kiitiytinda herglin
“Hederlez” var

Acan yolcu girer Cosmaé Kkiiliyiinii Valkanes tarafindan
solda bu tiikdni gorer. Ad1 da pek gozil — “Hederlez”.

Bu “Hederlez” admnan yolcu hemen annéér, ani gagauz
kiitiyiinda bulunér. Da bu is verer kolayini ona dalmaa evelki
gagauz adetlerind hem milli yortumuzun gézelliiné.

Bakmadaan ona, ani“Hederlez” yortusu gagauzlarda He-
derlez ayin 6-da bakilér da sayilér, ani o giindin beeri yaz
geler hem diinnéé agér, yolcunun da cani bu adtan giizliin mii,
kism mu, ilkyazin mi, yazin m1 ilkyaz gibi agér da biitlin giiné

islaa bir kef verer.

Onustan var nicd deméd, ani Cosma kiiliylindd hergiin

“Hederlez” var.




“Gagauzlar” Turkiyedaydilar

Valkanestdn “Gagauzlar” ansambli-
si pay ald1 Ttrkiyedd Cigek aym 23-di
bakilan “Gengliar hem Cocuklar Bay-
rami1” (gengldir hem usaklar yortusu)
siralarin Festivalindé, ani gegti Liile-
burgaz kasabasinda.

14 Hederlez ay 2016E
14 May 2016

Manastira kiyatlarini hem gazetamizi baasladi

Hederlez ayin (may) 4-di, Allahin gozil bir giiniindi, Akademik Todur ZANET baasladi kendi kiyatlarin1 hem
“Ana Sozii” gazetasinin nomerlerini Moskva Patriarhatin Moldova Mitropiliyasinin Kaul hem Komrat Eparhiyasi-
min “Panaiyanin iver ikonasinin kar1 manastirina”.

Kiyatla-
r1  baaslamaa
deyni yaziciya
oncedidn izini
verdi manas-
tirmn  kurucusu
hem duhovnii
Shieromonah
Ioann (Peiog-
lo) (bak: http:// g
anasozu.com/
ev-klisesi-
panayiyanin-
iverskaya-ikonanin-adina-ayozlandi/).

Shieromonah Ioann kendisi da ¢ok

d E H’-'-" e
yillar pek gozil peetldr yazér. Sevine-
riz ona, ani Canabisinin ilk peet kiyadi

da artik tiparlandi (bak: http://anaso-
zu.com/aramiza-eni-kiyatlan-bir-poet-
geldi/).

Kiyatlar baagladiktan sora, Shiero-
monah Ioann, manastirin Igumeniyasi
Efrosiniya hem Akademik Todur ZA-
NET uzun vakit hristiannik hem insan-
nik i¢in lafettilar. Bulusmanin sonunda
Shieromonah loann gosterdi musaafird
Manastirin gozil donaklanmig baggasi-
n1 hem izin verdi Igumeniya Efrosini-
ya ¢annarini da diiisiin.

Ayirilarkan  Shieromonah Ioann
blagoslovit etti poett hem hepsini kim
onunnan o giin manastira geldiydi.

(Sonu. Ceketmesi 1-ci sayfada)

Acan hepsi milli aullar dolasildi, ev
saabileri hem musaafirlar ipodromun
bas tribunasina erlestilir da basladi
kutlamada pay alan ansamblilerin hem
kolektivlarin paradi. Bu paradta 300
yakin insan pay aldi.

“Yasa, Halkim” (laflar — Todur
ZANET, muzika — Ilya FILEV) tiir-
kiinlin durmamayca Onmesi altinda,
bayraklar hem LATINiTAylan yazih
transporantlar ellerindd, Gagauziya-
dan, Tirkiyeddn, Ukraynadan, Tatars-
tandan (Rusiya Federatiyast), Moldo-
vadan hem Rominiyadan ansamblildr
hem kolektivlar oriidiilar. Birka¢ va-
kida tribunanin 6niindd durgunup, her-
bir ansambli kisa bir nomer gosterdi.
Ansamblildr Oriiyligiinii act1 gagauz-
larm anilmis ansamblisi “Diiz Ava”,
sora biri-biri ard1 gectildr ansambliléar:
“Sornay” (Kazan kasabasi, Tatars-
tan), «XKypasymika» (Feropontyevka),
«Bnoxuosenue» (Komrat), “Sedef”
(Besalma), “I’STAR” (Komrat), “Sev-
da” (Kazayak), Suleyman Demirel
Tirk-Moldova liteyi (Kongaz), “Al-
tin ¢osma” (Kongaz), “Sen usaklar”
(Cadir), “Cali kusu” (Kotlovina kiiii-
yii, Ukrayna), «XopoBO#l KOJIJICKTHUB)
(Komrat), «I'aray3ckue KopoOCHHUKI)

Gagauziya kutladi en btitik milhi
yortularimizdan birisini — Hederlezi!

(Komrat), «Jluxcunenn» (Komrat),
«Tomsixku Bymkaka» (Komrat), “Ka-
dinca” (Cadw), “Lale” (Bagskiiiiyii),
“Evelki Diiz Ava” (Komrat), “COosma”
(Komrat), “Altincik” (Besgoz), “Yil-
dizlar” (Valkanes) hem bagkalari.

Ansamblilerin orilylisii sonuna var-
diktan sora, Hederlez yortunun ofitial
pay1 ¢eketti. Basladi o Moldovanin
hem Gagauziyani gimnalarindan.

Taa eveldédn Hederlez yortusunda
gagauzlar at yarismalar1 yaparmislar.
Onustan, gimnalardan sora, ilkin laf
verildi Cadir “AT-Prolin” at fermasi-
nin direktoruna Konstantin KELES4E,
angis1 tanistirdi musaafirleri o atlarlan,
ani Hederlez yortusunun bas sirasinda

“ANA SOZU”Gagauz dilindi gazeta

Cikér 14.08.1988 beeri

Kurucu “ANA SOZU” S.R.L.
Sertifikat No. 1003600086420

Todur ZANET
Bas redaktor

— “Altin At” yarigmalarinda — pay ala-
ceklar. O atlan tribunalarin 6niindén
edektin gecirdildr hem ipodromda
denemé kosular1 gosterildi.

Pek merakli bir is oldu o giinii. “AT-
Prolin” at fermasinin direktoru Kons-
tantin KELES tanistirds siiredicileri {i¢
giinniik bir kuliyldn (Bella hem Rubi-
min kulisininndn) da teklif etti ona ad
koymaa. Teklifldr coktu, ama sonunda
karar alind1 Enseyis Giinii i¢in kulinin
admi “Brest” koymaa.

Bundan sora, kutlama so6ziinndn
ipodromda bulunanara hem Gagauzi-
yanin biitiin insannarma danist1 Gaga-
uziya Baskan1 Irina VLAH.

Hederlez yortusu kutlayannara

indeksi - PM — 21358

Gazeta “Universul” basim evinda basilér
Tiraj — 3020 ekz. Stmarlamak No: 727.

kendi yazili seldmii yolladi Moldo-
va Parlamentin deputati Nikolay DU-
DOGLU.

At yarismalarin  Oniindd basla-
di kamg1 patlatmasi yarigmasi. Onda
ensedildr cadirlilar Dimitriy KELES
hem Panteley FEDORENKO.

Sora “Altin At” yarigmalar1 basladi.
Yarigmada erleri aldilar:

iki yillik atlarda: 1-ci — Mihail
ZLATOV (Komrat kasabasi, kisirak —
“Pifogor”); 2-ci — Sergey ZAMSEL-
KiN (Esirli kiitiyii, Basarabka rayonu,
kistrak — “Podarok”), 3-cii — Daniel
SIRBU (Floresti kasabasi, kisirak —
“Vama”).

Uc yillik atlarda: 1-ci — Mihail
ZLATOV (Komrat kasabasi, haygir
— “Vodopad”); 2-ci — Grigorly DRA-
GAN (Baskiitiyii (Kirsovo), haygir —
“Liveny”), 3-cii — Nikolay POPOV
(Tarakh kasabasi, haygir — “Dobriy”).

“Altin At” yarigmalar1 en {iiisek
noktasma yaklastiydi, acan isd Allaa
karigti — basladi yaamur hem tolu. Bu
lizerd “Altin At” yarismasi durgundu,
ama Konstantin KELES acikladi, ani
bu yarigmalar Kirez aym (iyiin) 9-da
ilerleyeceklér.

Avsamneyin Cadirin meydaninda
Hederlez yortusu bir biilik kontertldn
kapand.

Redaktiyamizdan: Saa olsunnar
hepsi kim bu gozil Hederlez yor-
tusunu insannara baasladi: basta
Gagauziya Baskam1 hem ispolkom
azalari, Gagauziya Halk Toplusu
Bas1 hem GHT deputatlari, rayon
administratiya baslar1 hem primar-
lar, Gagauziya kultura hem turizma
Upravleniyanin bas1 hem zaametci-
leri, ansamblilar hem onnarin artist-
leri, Cadir “AT-Prolin” at fermasinin
direktoru hem fermanin izmetgileri.

Saa olsunnar hepsi insannar, kim
saymadi zaametini hem vakidini da
bu yortunun olmasi icin katkida bu-
lundu hem omuzunu koydu.

PATRETLAR - gagauzinfo.md (1-ci

sayfa) hem gagauzmediya.md

